
 
Na osnovu člana 15. Zakona o principima lokalne samouprave u Federaciji Bosne i Hercegovine 
("Službene novine Federacije BiH" broj: 49/06 i 51/09), člana 25, 69. i 74. Statuta Općine Centar 
Sarajevo-prečišćeni tekst ("Službene novine Kantona Sarajevo" broj 23/04), člana 5. Odluke o 
izvršavanju Budžeta Općine Centar Sarajevo za 2025. godinu (Službene novine Kantona Sarajevo, broj: 
06/25, 10/25, 27/25 i 40/25) i Smjernica o minimalnim standardima dodjele budžetskih sredstava putem 
transfera i subvencija u Federaciji Bosne i Hercegovine („Službene novine Federacije BiH“, broj: 
37/24), Općinski načelnik donosi: 
 
 

PRAVILNIK 
o procedurama za izbor korisnika sredstava po javnom pozivu  

fakultetima visokoškolskih ustanova za podonošenje prijava za finansiranje naučnih projekata 
iz oblasti građevinarstva od značaja za Općinu Centar Sarajevo 

 
 
 
I OPĆE ODREDBE 

Član 1. 
(Predmet pravilnika) 

Ovim Pravilnikom utvrđuju se uslovi, način, kriteriji i postupak izbora korisnika i dodjele sredstava iz 
Budžeta Općine Centar Sarajevo fakultetima visokoškolskih ustanova za finansiranje naučnih projekata 
fakulteta iz oblasti građevinarstva od značaja za Općinu Centar Sarajevo (u daljem tekstu: Općina). 
 

Član  2. 
(Cilj i svrha Pravilnika) 

(1) Osnovni cilj Pravilnika je osigurati transparentnu, efikasnu i pravednu raspodjelu budžetskih 
sredstava fakultetima visokoškolskih ustanova, kao i osigurati adekvatnu i sistemsku podršku 
fakultetima visokoškolskih ustanova u izvršavanju poslova iz njihove nadležnosti, a koji poslovi 
služe dobrobiti šire društvene zajednice. 
 

(2) Posebni ciljevi za izbor korisnika i raspodjelu sredstava Općine su: 
 

a) Podsticanje fakulteta visokoškolskih ustanova da svoje aktivnosti iz oblasti građevinarstva usmjere 
na projekte od značaja za Općinu; 

b) Uključivanje studenata u projekte od značaja za Općinu kako bi sticali relevantno praktično iskustvo; 
c) Jačanje kadrovskih kapaciteta fakulteta u okviru općeg cilja jačanja kapaciteta i angažovanja 

domaćeg stručnog kadra; 
d) Promovisanje vrijednosti razvoja lokalne zajednice 
e) Promovisanje vrijednosti zaštite životne okoline, održivog razvoja i ekološki prihvatljivih rješenja; 
f) Podsticanje inovativnih građevinskih rješenja; 
g) Stimulisanje, razvoj i unapređenje naučno-istraživačkog rada iz oblasti građevinarstva. 
 

Član 3. 
(Rodno značenje izraza) 

Izrazi koji se koriste u ovom Pravilniku, a koji imaju rodno značenje, bez obzira jesu li korišteni u 
muškom ili ženskom rodu, obuhvataju na jednak način muški i ženski rod. 

II NAMJENA I KRITERIJI ZA DODJELU SREDSTAVA 
 

Član 4. 
(Korisnici sredstava) 

Pravo na dodjelu sredstva imaju: 
a) Fakulteti visokoškolskih ustanova u Bosni i Hercegovini koje su akreditovane od strane 

Agencije za razvoj visokog obrazovanja i osiguranje kvaliteta Bosne i Hercegovine. 
 

Član 5. 
(Kriterij za dodjelu sredstava) 

(1) Prilikom ocjene pristiglih prijava će se vrednovati: 
a) Društveni značaj kroj jasne i realne ciljeve; 
b) Procjena usklađenosti prijave sa ciljevima utvrđenim u tekstu javnog poziva te način na koji 

će projekat osigurati ostvarivanje ciljeva iz člana 2. ovog Pravilnika; 
c) Dosadašnje iskustvo i rezultati u obavljanju poslova koji su predmet javnog poziva; 
d) Broj osposobljenog stručnog osoblja sa potrebnim kvalifikacijama; 
e) Postojanje posebnih organizacionih jedinica u sklopu fakulteta ili osnovanih od strane 

fakulteta u čiju nadležnost spadaju naučni projekti koji se finansiraju ovim javnim pozivom 
(npr. instituti, centri, i slično); 

f) Područje djelovanja (prisustvo na području Općine, općina sa kojima Općina graniči i 
prisustvo na području Kantona Sarajevo); 

g) Broj korisnika koji bi imali korist od poslova koji bi se realizovali dodjelom sredstava po 
osnovu javnog poziva. 

 
III POSTUPAK DODJELE I IZNOS SREDSTAVA 
 

Član 6. 
(Postupak dodjele sredstava) 

(1) Sredstva iz člana 1. ovog Pravilnika dodjeljuju se putem javnog poziva i podnesenih zahtjeva 
po istom. 

(2) Zahtjeve iz stava (1) ovog člana Pravilnika aplikanti podnose na propisanom obrascu, a koji je 
sastavni dio javnog poziva. 

(3) Javni poziv se objavljuje na web stranici Općine i ostaje otvoren 15 dana od dana objavljivanja. 
(4) Zahtjevi se dostavljaju Komisiji za provođenje postupka odabira korisnika za finansiranje 

programa (u daljem tekstu: Komisija) putem nadležne službe. 
(5) Zahtjeve iz stava (2) ovog člana Pravilnika razmatra Komisija. 
(6) Komisiju imenuje Općinski načelnik iz reda državnih službenika Općine. 
(7) Komisija je dužna donijeti Poslovnik o radu. 
(8) Komisija je dužna prije dostavljanja prijedloga odluka o odabiru korisnika pribaviti mišljenje 

Službe nadležne za finansije na prijedlog odluke. 
(9) Općinski načelnik na osnovu prijedloga odluke iz stava (8) ovog člana objavljuje preliminarnu 

listu odabranih korisnika na web stranici Općine. 
(10) Podnosioci zahtjeva mogu u roku od osam dana od dana objavljivanja preliminarne liste 
podnijeti pismeni prigovor Komisiji za razmatranje prigovora koju imenuje Općinski načelnik iz 
reda državnih službenika Općine. 
(11) Odluku o prigovoru će Komisija za razmatranje prigovora donijeti u roku od osam dana 
od dana podnošenja prigovora. 
(12) Nakon proteka roka za ulaganje prigovora i okončanja postupka po prigovoru Općinski 
načelnik donosi konačnu odluku na osnovu koje se izrađuju Ugovori o dodjeli sredstava. 
(13) Na osnovu Ugovora o dodjeli sredstava služba nadležna za finansije vrši isplatu 
sredstava. 
(14) Ukoliko se budžetska sredstva predviđena za ovu namjenu ne utroše u cijelosti, Općina 
zadržava pravo objave ponovnog javnog poziva pod istim uslovima, u skladu sa ovim Pravilnikom. 

 



Član 7. 
(Iznos sredstava) 

(1) Iznos sredstava će biti utvrđen javnim pozivima koji se raspisuju na osnovu ovog Pravilnika. 
 

Član 8. 
(Potrebna dokumentacija) 

Uz zahtjev je potrebno priložiti sljedeću dokumentaciju: 
1. Aktuelni izvod iz registra nadležnog organa u kojem je registrovan podnosilac zahtjeva, ne 

stariji od 6 mjeseci; 
2. Uvjerenje o poreznoj registraciji koja sadrži ID broj; 
3. Izjava fakulteta vezano za strukturu zaposlenih koji će biti angažovani na predmetnom projektu; 
4. Izjava fakulteta vezano za postojanje posebnih organizacionih jedinica u sklopu fakulteta ili 

osnovanih od strane fakulteta u čiju nadležnost spadaju naučni projekti koji se finansiraju ovim 
javnim pozivom (npr. instituti, centri, i slično). Potvrda o urednom izvršenju sličnih ili istih 
poslova; 

5. Lista programskih – projektnih aktivnosti u odnosu na teme iz predmetnih oblasti; 
6. Drugu dokumentaciju utvrđenu javnim pozivom. 

 
IV MONITORING I IZVJEŠTAVANJE 
 

Član 9. 
(Izvještavanje i monitoring) 

(1) Korisnici sredstava su obavezni u roku od mjesec dana po utrošku sredstava dostaviti službi 
nadležnoj za investicije izvještaj sa dokumentacijom o namjenskom utrošku sredstava. 

(2) Za sredstva koja nisu utrošena ili su djelimično utrošena u budžetskoj godini korisnici sredstava 
su dužni dostaviti izvještaj o utrošku sredstava na dan 31.12.2025. godine najdalje do 
31.01.2026. godine, a konačan izvještaj najkasnije u roku od mjesec dana po okončanju 
projekta. 

(3) Korisnik sredstava koji ne dostavi izvještaj u skladu sa stavom (1) ovog člana u obavezi je 
izvršiti povrat nenamjenski utrošenih ili neiskorištenih sredstava Općini, u roku od sedam (7) 
dana o da dana zaprimanja zahtjeva Općine za povrat istih. 

(1) Služba nadležna za investicije zadržava pravo da vrši monitoring planiranih aktivnosti u svakom 
trenutku trajanja programa. 

 
Član 12. 

(Finansijska sredstva) 
Finansijska sredstva za realizaciju ovog Pravilnika planiraju se Budžetom Općine za svaku kalendarsku 
godinu. 
 
V ZAVRŠNE ODREDBE 

 
Član 13. 

(Stupanje na snagu i objava) 
Pravilnik stupa na snagu danom objavljivanja na oglasnoj ploči Općine. 
 
Broj: 07-11-4513/25 
Datum: 23.10.2025. godine 

